	
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՄԱՅԻՍԻ 6-Ի ԹԻՎ 726-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Անհրաժեշտությունը: Հայաստանի Հանրապետության կառավարության 2021 թվականի մայիսի 6-ի թիվ 726-Ա որոշման մեջ փոփոխություններ կատարելու մասին ՀՀ կառավարության որոշման նախագծի (այսուհետ՝ Նախագիծ) ընդունումը պայմանավորված է նվիրատվության ներկայացված՝ Երևան քաղաքի Նոր Նորք, Մոլդովական 29/1 հասցեի հանրակացարանի 531 սենյակի մակերեսի կազմում ընդգրկված՝ ընդհանուր օգտագործման տարածք հանդիսացող խորդանոցի տարածքն անվավեր ճանաչելու անհրաժեշտությամբ: 
Ընթացիկ իրավիճակը և խնդիրները: Հայաստանի Հանրապետության կառավարության 2021 թվականի մայիսի 6-ի թիվ 726-Ա որոշմամբ նախատեսվել էր նվիրատվությամբ տրամադրել բնակելի տարածքներ, այդ թվում Երևան քաղաքի Նոր Նորք, Մոլդովական 29/1 հասցեի հանրակացարանի 531 բնակելի տարածքը:
Երևան քաղաքի Նոր Նորք, Մոլդովական 29/1 հասցեի հանրակացարանի 531 սենյակին կից խորդանոցը ՀՀ ՏԿԵՆ պետական գույքի կառավարման կոմիտեում (այսուհետ՝ Կոմիտե) առկա բոլոր հատակագծերում նշված չի եղել որպես ընդհանուր օգտագործման տարածք և այդ իսկ պատճառով խորդանոցի մակերեսը՝ 5.40քմ-ն ընդգրկվել է 531 սենյակի մակերեսի կազմում: 
Հայաստանի Հանրապետության կառավարության 2021 թվականի մայիսի 6-ի թիվ 726-Ա որոշման համաձայն 2022 թվականի փետրվարի 18-ին Կոմիտեի և Ռոբերտ Ռուբիկի Խալաթյանի, Արթուր Ռոբերտի Դարբինյանի, Սյուզաննա Արթուրի Դարբինյանի և Ռոբերտ Արթուրի Դարբինյանի միջև կնքվել է բնակելի տարածքի թիվ ԲՆ 14/022 նվիրատվության պայմանագիրը: Նշված պայմանագիրը վավերացվել է նոտարական կարգով:
Հետագայում 2022 թվականի հուլիսի 25-ին Կոմիտե բողոք դիմում են ներկայացրել Երևան քաղաքի Նոր Նորք, Մոլդովական 29/1 հասցեի հանրակացարանի բնակիչ Շողիկ Հարությունյանը և ևս 4 բնակիչներ՝ տեղեկացնելով, որ նշված հասցեի 5-րդ հարկի խորդանոցը ևս նվիրատվությամբ տրամադրվել է 531 սենյակը զբաղեցնողներին և խնդրել են ետ վերցնել, նորից տրամադրել հարկի բոլոր բնակիչներին՝ ընդհանուր օգտագործման:
Հաշվի առնելով լրացուցիչ կատարված ուսումնասիրությունները, որի արդյունքում  պարզ է դարձել, որ Հայաստանի Հանրապետության կառավարության 2021 թվականի մայիսի 6-ի թիվ 726-Ա որոշման նախագծի հավելվածում ընդգրկված 531 սենյակի մակերեսի կազմում ընդգրկված է նաև ընդհանուր օգտագործման տարածք հանդիսացող 5.40քմ մակերեսով խորդանոցը՝ Կոմիտեն 2022 թվականի օգոստոսի 2-ի թիվ 03/09.6/5276-2022 գրությամբ տեղեկացրել է քաղաքացի Ռոբերտ Խալաթյանին և նախապատրաստել 531 բնակարանի 21.9քմ մակերեսից 5.40 մակերեսի մասով անվավեր ճանաչելու մասին գործարք՝ նախապատրաստելով Նախագիծը: 
Նախագծով նախատեսվում է.
 1.Հայաստանի Հանրապետության կառավարության 2021 թվականի մայիսի 6-ի N726-Ա որոշման հավելվածի 3-րդ կետի Մակերեսը (քառ. մ) սյունակում 21.9 թիվը փոխարինել 16.5 թվով, իսկ Սկզբնական արժեքը (դրամ) սյունակում  172,767.57 թիվը փոխարինել 130,167.34 թվով:
[bookmark: _GoBack]2.Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո երկամսյա ժամկետում կնքել 2022 թվականի փետրվարի 18-ի բնակելի տարածքի թիվ ԲՆ-14/022 նվիրատվության պայմանագրում սույն որոշումից բխող փոփոխություն կատարելու մասին համաձայնագիր՝ դրանում նախատեսելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերը ենթակա են իրականացման նվիրատուի միջոցների հաշվին::
Տվյալ բնագավառում իրականացվող քաղաքականությունը։ Տվյալ բնագավառում իրականացվող քաղաքականությունը բնակելի տարածքների նվիրատվության գործընթացի կազմակերպման շարունակականության ապահովումն է, սոցիալական և կենցաղային խնդիրների լուծումն է:
Կարգավորման նպատակը և բնույթը: Ընդհանուր օգտագործման տարածքը հանրակացարանային բնակիչների կողմից ընդհանուր օգտագործելու հնարավորության տրամադրումն է:
Նախագծի մշակման գործընթացում ներգրավված ինստիտուտները և անձիք: Նախագիծը մշակվել է Կոմիտեի կողմից: Նախագիծը ներկայացվում է համաձայնեցման շահագրգիռ մարմինների հետ:
Ակնկալվող արդյունքը: Նախագծի ընդունմամբ պայմանավորված ակնկալվող արդյունքը Հայաստանի Հանրապետության կառավարության 2021 թվականի մայիսի 6-ի թիվ 726-Ա որոշմամբ նվիրատվության ներկայացված՝ Երևան քաղաքի Նոր Նորք, Մոլդովական 29/1 հասցեի հանրակացարանի 531 սենյակի կազմում ընդգրկված ընդհանուր օգտագործման տարածքի առանձնացումն է:
Լրացուցիչ ֆինանսական միջոցների անհրաժեշտությունը, Պետական բյուջեի եկամուտներում և ծախսերում սպասվելիք փոփոխությունները: Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական և տեղական ինքնակառավարման մարմինների բյուջեներում ծախսերի և եկամուտների էական ավելացում և նվազեցում չի նախատեսվում:
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք: Նախագծի ընդունումն այլ իրավական ակտերում փոփոխություններ կատարելու անհրաժեշտություն չի առաջացնի: 
Միջազգային պայմանագրերով ստանձնած պարտավորությունների հետ համապատասխանեցված է:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ: Նախագիծը բխում է ՀՀ կառավարության 2021 թվականի օգոստոսի 18-ի 2021-2026թթ. Հայաստանի Հանրապետության կառավարության ծրագրի մասին թիվ 1363-Ա որոշման 6.7 կետի պահանջներից:
